
Sektion Längedorf / Info Nr. 734    
vom: Pesche Nydegger am 06.10.26 

 

Sunntig, 18.10.26 - Wanderig T2/T4 Wolfschlucht mit Bärenloch 
 

D’Naturfründe Längedorf hei die Gegend zletscht vor 11 
Johr bsuecht. Das het mi veralasst, mit ere churze 
Zuefahrt vo Solothurn wieder emol dört ane zgoh. Die 
Tour im Naturpark Thal isch i 2 Abschnitt ufteilt und 
hanged viel vo de Verhältnis ab. Müesse eifach chli 
flexibel si. Mir fahre mit PW vo deheime am Bahnhof 
Soledurn los und parkiere bim Istieg zur Wolfsschlucht 
(572 Hm). Mir wandere e Teil dür die Schlucht und dr Weg 
führt üs mit em ne Abzweiger (Bärenlochweg) bald uf ne 
Pfad zum Bärenloch (920Hm) resp. ou Chly Bärenloch. Do 

isch Teil der Tour mit Gländer gsicheret. Dr witer Verlouf isch i 2 Variante vorgseh.  
1i-Variante: Me goht chli witer und de retour Richtig resp. zum Rest. Hint. Brandegg (T2+). 
2i-Variante: T4, is Bäreloch uf usgsetzti und abschüssigi Steue steil ufe. Ou cha me übere Gang 
oder e natürliche Boge über d’Höhli kraxle, isch aber e chlini Muetprob. Do isch absoluti 
Trittsicherheit und Schwindelfreiheit gforderet. Witer de vorsichtig nach Osten zum Wegwiser 
Hint. Brandberg-Wolfschlucht und zum Restaurant (1186Hm), wo mir üs aui wider treffe. 
 
Programm:  Areis mit PW vom Bahnhof Solothurn zum Parkplatz, Igang Wolfsschlucht. Das 

isch Usgangspunkt und wider Endpunkt vo üsne beidne Variante. Si si als T2 ir 
1. Variante, und ir 2. Variante aus es guets T4 klassiert. Uf-Abstieg Höhemeter 
nach dr Beschribig obe im Text. 

 
Besammlig:  Bahnhof Solothurn, Taxistand Nord 08.30, Marschzit ca. 4-5 Stund total 
 (Bitte bir Amäldig agäh, ob mit PW oder als Bifahrer) 
 
Usrüstig: Gueti Wanderausrüstig, feschts guets Schuhwerk, Regenschutz, ev. Gehstöck 
 
Verpflegig:  Us dem Rucksack, oder ou im Restaurant Hint. Brandberg am Kiosk 
 
Chöschte:  Grundsätzlich keini, aber 
 Mitfahrer/inne zahle a d’Autofahrer Fr. 15.- 
 
Ameldig:  bis Donnstig, 15.10.2026 an Pesche Nydegger, Tel 079 663 69 65 oder ou 
 via E-Mail: basilea@bluewin.ch 
 
An aüsne Anläss  si Bekannti und Fründe/inne wie immer herzlich willkomme. 
 

Hiwis: Gern nähme mir wieder Aregige, Idee, Vorschläg zu Wanderige, allgemeini Toure und 
Tipps für gselligi oder gmütlichi Events entgägä.  
 
Voranzeig: 
 
 

November: So. 08. Auwettertour mit dr Rita Egger 
 

Dezember: Sa. 12. Traditionelle Fondueplausch 
  
Die Anläss vom Kantonalverband si Bestandteil vo üserem Johresprogramm 
www.naturfreunde-solothurn.ch  
 
Immer au 14 Tag treffe sich d’Wandergruppe 60+ vo dr Sektion Längendorf oder Intressierte zur 
e klini Wanderig mit gmütlichem Höck. Info bir Barbara Geiser Tel. 032 623 60 84 oder de 
wandergruppe_60plus@naturfreunde-langendorf.ch  

